
● Al è di aromai di diviers agns che te Scuele de Infanzie di 
Avasinis si presente ai fruts, al inizi dal an, il Progjet 
Solidarietât, ven a stâi che i frutins a puartin a scuele une 
volte al mês, cualchi franc che a àn tignût cont, no fasintsi 
comprâ robutis o bombons cuant che a van cu la famee a fâ 
la spese. 

● Ae fin dal an, i becins che o vin tignût cont, a vegnin dâts in 
beneficence a cualchi Associazion dal nestri teritori. 

● Za dal an passât, cuarantesim dal taramot, o vin presentât ai 
frutins un percors par cognossi cui che a son i Volontaris e 
ce che a fasin. O vin presentât i Alpins e la Protezion Civîl.

Il Progjet Solidarietât….



I Alpins a scuele….

Nus àn contât ce che a fasin e nô ur vin 
domandât tantis robis. Podopo ur vin 
regalât un grant cjapiel che o vevin 

prepatât par lôr.



 Si sin fats lassâ lis lôr improntis tant che 
ricuart.



Nô a scuele o vin fat fente di sei dai 
Volontaris : Alpins, Crôs Rosse, Protezion 

Civîl e Socors Alpin, chei che i fruts a 
cognossevin par un cualchi lôr vissût…



Il câs al a volût che propit a Vasinis un trop di ricercjadôrs a jerin daûr a fâ 
dai studis su cemût che il teren cul taramot al jere cambiât. Cussì a pît o sin 

lâts a viodi che a fasevin: des trivelazions. 

Podopo o vin fevelât dal taramot…



A jerin daûr a lavorâ cuntune grande trivele e si 
viodeve la tiere che a tiravin sù di sot.



I studiôs nus àn contât tantis robis 
interessantis: par esempli che il teren al 

gambie e al devente licuit dopo des scossis.



Al è stât propit biel….



Une dì, i Volontaris de Protezion Civîl e dai 
Alpins nus àn compagnâts a viodi la vecje 

Scuele de Infanzie di Vasinis, costruide di 
Don Ridolfi, un plevan che al à fat un grum 

di robis pai fruts e pe comunitât…



Cussì sù pal bosc o sin rivâts…



O vin podût viodi la scuele di une volte, dulà che i 
nestris nonos, barbis, agnis a jerin stâts a scuele…. 



Cemût che e je dentri…



E di fûr…..



Cussì biel che o tornavin te nestre scuele o vin viodût 
cemût che e je stade ricostruide: sigure e  fate ben.



Il Comun di Trasaghis al fâs simpri un 
grum di lavôrs te nestre scuele par 
rindile sigure…. chescj  i operaios.



O vin fevelât des cjasis prime dal taramot



 di cuant che al ven il taramot…



E des emozions che si provin:  
pôre e spavent.



Ma soredut de ricostruzion e di dutis lis personis che a 
judin e che a dan il lôr timp par chei altris: i Volontaris….



Cu lis costrizions o vin zuiât a fâ sù lis cjasis e o vin fat 
fente che al vignive il taramot  

e lis rompeve….  
Ma si podeve simpri tornâ a fâlis plui bielis e plui 

fuartis…..



O vin fat une prove di evacuazion dai locâi de 
nestre scuele…



O vin fevelât ancje dal taramot che al è sucedût 
tal Centri de Italie.           A Amatrice…

● Daspò o vin ricostruît il 
nestri paîs: ogni frut cu la 
famee al à realizade la sô 
cjase che o vin tacât sul 
mûr.



Podopo o vin savût che la Pro Loco di Vasinis 
e veve imbastît rapuarts di solidarietât 

cuntun paisut dongje di Amatrice…..  
E cussì, sintûs i gjenitôrs, o vin pensât ben 

di donâ i becins cjapâts sù cul Progjet 
Solidarietât par cheste realtât, tant 

lontane, ma tal stes timp tant dongje ae 
nestre esperience.



Chi sot o ripuatìn la letare che o vin mandât adun cui becins che 
o vin tignût cont.  

Il test a le par talian par che puedin leile  i nestris amîs di 
Amatrice.



A chi o ripuatìn integralmentri i ricuarts 
di cui che nol à  
dismenteât….









Graciis ae colaborazion cul teritori o vin 
rivât a jessi dongje a altris fruts che 
come i nestris gjenitôrs a àn vivude la 

esperience dal Orcolat.



E pal doman…  
magari o podaressin deventâ Volontaris 

judant ancje nô altris personis e cjapant un 
impegn concret.



● I fruts e lis fameis de Scuele de Infanzie di Vasinis 
● Lis Associazions di volontariât di: Alpins, Protezion 

Civîl, Pro Loco di Vasinis 
● I Volontaris dal paîs 
● Il Comun di Trasaghis 
● Lis Mestris: Giorgini Francesca, Del Zotto Luisa, 

Zilli Claudia, Copetti Romina, Pensa Sonia.

Par dut chest o ringraciìn:


